Gjyqgtarja e Apelit té Tiranés, Elona
Toro, sérish pérballé vetingut

Komisioneri Publik, Florian Ballhysa ankimoi konfirmimin né detyré té gjyqtares
Elona Toro, duke e konsideruar hetimin e KPK-sé té paploté dhe vendimin e marré
si t€ pabazuar né “prova dhe ligj”.

Gjygtarja e Gjykatés sé Apelit té Tiranés Elona Toro, pas vendimit t& KPK. Foto:Vladimir Karaj BIRN
Komisioneri Publik, Florian Ballhysa ankimoi né Kolegj konfirmimin né detyré té
gjygtares sé Apelit t& Tiranés, Elona Toro, duke e konsideruar vendimin e Komisionit
té Pavarur té Kualifikimit t&é pabazuar né “prova dhe né ligj”.

Pérmes ankimit té tij, Komisioneri Publik kritikoi si té paploté hetimin e kryer nga
KPK pér gjygtaren Toro dhe kérkoi rigcelje té procesit né Kolegjin e Posacém té
Apelit.

“...Rezulton se hetimi i Komisionit nuk ka gené shterues né drejtim té identifikimit té
burimeve té ligjshme té krijimit té t& ardhurave té ligjshme, té personave té tjeré té
lidhur me subjektin e rivlierésimit, t& ardhura gé kané shérbyer pér krijimin e pasurive
mbi té cilat ushtron té drejta subjekti i rivlerésimit dhe personat e lidhur me té,”
thuhet né ankim.

“‘Komisioneri Publik vleréson té nevojshme rishikimin e analizés financiare té
subjektit té rivlerésimit dhe té personave té lidhur me té pér periudhén e deklarimit,”
shtohet né ankim.

Gjyqgtarja e Apelit té Tiranés, Elona Toro u konfirmua me shumicé votash né detyré
mé 17 gershor 2020, pasi kryesuesja e trupés, Firdes Shuli dhe relatorja Pamela
Qirko u bindén nga shpjegimet e saj.

Anétarja né pakicé, Etleda Ciftja arsyetoi né favor té shkarkimit, duke vlerésuar se
Toro kishte kryer deklarim té pamjaftueshém dhe té pasakté té pasurisé.

Kontestimi kryesor lidhet me burimet financiare té deklaruara pér blerjen e njé
apartamenti me sipérfage 112.7 m2 né Tirané& me vleré 135 mijé euro. Né deklaratén
veting, subjekti ka shénuar si burime shumén 5.8 milioné leké té pérfituar nga shitja
e apartamentit né bashképronési me té atin né vitin 2009; hua né vilerén 45 mijé euro
té marré nga miku i bashkéshortit né korrik 2008; 5 milioné leké kredi t& marré né
shkurt 2011 dhe 1.9 milioné leké té pérfituara nga nga ekzekutimi i njé vendimi
gjygésor né mars 2006. Si burim pér pagesén e késtit té paré prej 12 mijé eurosh,
ajo ka deklaruar shumat 6.000 euro dhe 4.000 USD té térhequra nga llogaria
bankare e babait té saj.

Né vendimin e shumicés né KPK argumentohet se “bazuar né parimet e objektivitetit
dhe proporcionalitetit si dhe né mungesé té indicieve té besueshme pér fshehje té
pasuris€”, Komisioni krijoi bindjen se babai i subjektit ka pasur burime té
mjaftueshme pér krijimin e shumave 6 mijé euro dhe 4 mijé USD.

Por Komisioneri Publik argumenton né ankim se ky pérfundim nuk pérputhet me
aktet e dosjes dhe se metodologjia e ndjekur mbi llogaritjen e shpenzimeve té
jetesés sé babait té subjektit nuk mbéshtetet né jurisprudencén e Kolegjit apo né
vendimet e méparshme té veté Komisionit.

Ballhysa ngre gjithashtu piképyetje mbi metodologjiné e ndjekur pér té analizuar
mundésiné financiare té huadhénésit —mik me bashkéshortin e subjektit té
rivlerésimit, ndérsa arsyeton se nuk jané marré né konsideraté té gjitha té ardhurat
dhe shpenzimet e dokumentuara.

“Pér keté pasuri, né vlerésimin e Komisionerit Publik, hetimi i kryer nga Komisioni
nuk ka gené i ploté né drejtim té: (i) pércaktimit té drejté té personave té tjeré té
lidhur me subjektin e rivlerésimit; (ii) pércaktimit té drejté té& metodologjisé sé
pérdorur pér té kryer analizén financiare té personave té tjeré té lidhur, e cila, pér sa
gjendet e dokumentuar né fashikullin pérkatés, nuk éshté né pérputhje me
jurisprudencén e deritanishme té Kolegjit,” shkruhet né ankim.

Komisioneri Publik ka kontestuar vendimarrjen e Komisionit edhe mbi disa dhurime

gé babai i subjektit ka béré né favor té fémijéve té saj, duke pretenduar né ankim se
Komisioni nuk ka hetuar mbi investimet e kryera nga personi i lidhur e pér rrjedhojé

nuk arsyeton mbi to.

Né ankim, Komisioneri Publik kérkon ribérjen e analizés financiare pér personat e
lidhur, ndérsa |é té kuptohet se né analizé nuk gjenden edhe shpenzimet e kryera
pér udhétime, sipas deklarimeve té subjektit né pyetésorét pérkatés.

“...Komisioneri Publik konstaton té nevojshme kryerjen e njé hetimi té ploté nga ana
e Kolegjit me géllim: (i) rishikimin e metodologjisé sé kryerjes sé analizés financiare
pér personat e cilésuar si “persona té tjeré té lidhur” me subjektin e rivlerésimit; (ii)
né varési té rezultateve, kryerjen e analizés financiare pér subjektin e rivlerésimit pér
periudhén e deklarimit,” thuhet né ankim.



Ndryshe nga sa ka vendosur Komisioni, Komisioneri Publik nuk beson se gjyqtarja
Elona Toro arrin nivel t& besueshém pér konfirmimin né detyré. Megjithaté, Ballhysa
kérkon rigeljen e hetimit gjygésor nga Kolegji, pér té vendosur mé pas né ményré
alternative ndryshimin e vendimit pér Znj. Toro apo |énien e tij né fuqi.

Rrjeti Ballkanik i Gazetarisé Investigative, BIRN, éshté njé grup redaktorésh,
gazetarésh, dhe trajnuesish gazetarie, té dedikuar né krijimin e njé media té forté, té
pavarur dhe profesionale né Europén Juglindore.

